
At koma við einari mein­
ing ella at hjálpa. At geva 
fólki eitt íkast til teirra 
støðu. At gera tað við bestu 
meining. 

– Eg havi sjálvur uppliv­
að, at ein tann ringasti lær­
dómurin var at skilja nær 
man skal tiga og ikki. Og 
bara at læra seg at hava eina 
meining, sum tú ikki nýtist 
at siga við nakran, sigur 
Andrias. 

– Stina Karina snýr seg 
um eitt vinalag og persónligt 
samskifti millum tveir vinir. 
Men tað snýr seg eisini um 
hvat hendir, tá ið ein per­
sónur snøgt sagt tekur yvir, 
sigur Andrias. 

Og eftir øllum at døma 
er søgan um hetta vinalagið 
og valdsspælið so mikið væl 
troffið, at dómsnevdin treiv 

í eina linju úr filminum, tá ið 
virðislønin skuldi handast. 
»Vit siga sum tær í filminum. 
Tú ert betri enn hini«, segði 
Birgir Kruse, tá ið Andrias 
varð kosin sum vinnari. 

Geytin 2016
Geytavinnarin í ár hevur 
av álvara fingið blóð uppá 
tonnina til at framleiða enn 
ein film til komandi Geyta 
tiltakið. Undanfarnu árini 
hevur Andrias Høgenni eis­
ini latið filmar inn til kapp­
ingina, tó í ár er fyrstu ferð, 
at hann vann Geytan. 

Andrias byrjaði sína 
filmskarrieru í samband við 
Augurk sendingarnar, og 
í klippfisk umhvørvinum 
hevur hann gjørt fleiri stutt­
filmar. Og agurkirnar fingu 
eisini eina serstaka heils­

an fríggjakvøldið í Norður­
landahúsinum. 

»Eg skal vegna Andrias 
veita eina serliga tøkk til 
tvær akurkir, Jan Berg Jørg­
ensen og Jákup Veyhe, sum 
kveiktu ein neista í einum 
ungum dreingi fyri skjótt 
nógvum árum síðani«.

Tað segði Hilmar Høg­
enni, ið sum ein stoltur pápi 
saman við mammuni og 
bróðurinum tók ímóti Geyta­
virðislønini, sum Andrias 
Høgenni fekk. 

– Eg byrjaði at gera filmar 
í tí umhvørvinum sum 16 
ára gamal, og tað er eingin 
ivi um, at hatta umhvørvið 
hevur verið við til at tendra 
filmsáhugan í mær, sigur 
Andrias Høgenni. 

Í Danmark hevur Andrias 
tikið eina útbúgving í skúlan­

um 18 Frames, og nú gongur 
hann á Super 16 skúlanum. 

– Eg eri 27 ár í dag, og eg 
kenni framvegis ikki, at eg 
havi nóg mikið av royndum. 

– Mín størsti dreymur 
er, at eg kann geva nakað 
aftur til tað føroyska films­
umhvørvið, og tí vil eg liva 
og virka bæði í Føroyum 
og í øðrum londum, sigur 
Andrias. 

– Eg havi fingið so nógv 
frá filmsumhvørvinum í Før­
oyum, og eg kenni tað ikki 
sum, at eg hevði givið nóg 
nógv aftur, um eg bert fór 
heim aftur. Eg havi ábyrgd 
av at fara út og draga so 
nógvar royndir heim aftur 
til Føroya, sum eg kann, sigur 
Andrias Høgenni. 

Í dag arbeiðir hann við 
einum stuttfilmi aftrat – 

eisini í samband við undir­
vísingina á Super 16. Í 
summar ætlar hann tó heim 
á klettarnar at gera enn ein 
film. 

– So eingin ivi er um, at eg 
fari at senda onkran film inn 
til Geytan í komandi ár, sigur 
Andrias Høgenni, vinnari av 
Geytanum 2015.

Filmurin Stina Karina 
eftir Andrias Høgenni, 

sum vann høgt mettu 
virðislønina Geytan

Viður­
kenning 
sum 19 
ára gamal
At Andrias hevur evnir innan 
filsmlistina varð longdu 
greitt í 2008, tá ið hann var 
tilnevndur til tvær virðislønir 
innan størsta norðurevropeiska 
filmsfestivalin fyri ung

Stuttfilmurin Unedited 
love hjá tá 19 ára gamla 
Andrias Høgenni var í 
uppskoti til ikki færri enn 
tvær virðislønir á størsta 
norðureuropeiska films­
festivalinum. Unedited 
love er eitt sálarligt 
drama um desperata 
sníkjaran Árna, sum lúrir 
eftir vøkru Sáru alla­
staðni, har hon fer.

Søgan í filminum 
verður stýrd og søgd 
gjøgnum sníkjaralyndið 
hjá Árna og hansara 
eltandi upptøkutól á ein 
hátt, so hyggjarin skjótt 
kennir seg samsekan við 
sníkjaran.

Serliga móti endanum, 
tá sníkjarin gerst eitt vet 
ov ólekkur ...

10 minuttir langi 
filmurin var í uppskoti 
sum besti stuttfilmur 
og besti stuttfilmur í 
aldursbólkinum 18 til 20 
ár á norðurlendska films­
festivalinum fyri ung, 
NUFF, ið er tann størsti 
festivalurin av sínum slag 
í Norðureuropa.

Tá segði Andrias við 
Sosialin. 

– Eg vil sleppa at gera 
filmar, sjálvt um tað jú 
er ófantaliga dýrt. So um 
tað krevur, at eg renni 
runt við einum lítlum 
fartelefonkamera næstu 
fimm árini, ja so geri eg 
tað. 

GEYTIN

Mamma Andrias 
Høgenni, Elsa Jóhanna, 
bróðirin Magnus og 
pápin Hilmar Høgenni 
tóku ímóti virðislønini 
í Norðurlandahúsinum 
fríggjakvøldið


